
КОНГО-ҚЫРЫМ ГЕМОРРАГИЯЛЫҚ ҚЫЗБАСЫНЫҢ АЛДЫН АЛУ МӘСЕЛЕСІ ТАЛҚЫЛАНДЫ

Аудан әкімі Алмасбек 
Есмахановтың төрағалығымен 
Конго-Қырым геморрагиялық 
қызбасының алдын алу және 
кенеге қарсы залалсызданды-
ру жұмыстарын ұйымдастыру 
мәселелеріне арналған мәжіліс 
өтті.

Қазіргі таңда «Мәдениет», 
Басықара, Жанқожа батыр, 
Байқожа стансасы, №99 бе-
кет, «Ойынды», «Алтай» бекеті 
табиғи ошақ (тәуекел аймағы) 
ретінде белгіленген. Осыған 
байланысты,    бұған дейін 

кешенді іс-шаралар жоспа-
ры бекітіліп, залалсыздандыру 
жұмыстары кезең-кезеңімен 
жүргізілді. Атап айтқанда, 
бірінші кезең 27 сәуір мен 5 ма-
мыр аралығында, екінші кезең 
6–12 мамыр аралығында жүзеге 
асырылды.

Сонымен қатар, осы жылдың 
16 маусым күні Ү.Түктібаев ау-
ылы мен Әйтеке би кентінде 
Конго-Қырым геморрагиялық 
қызбасының болжамды 
жағдайлары тіркелген болатын.

Осыған байланысты, ма-

усым айында төтенше 
жағдайлардың алдын 
алу және оларды жою 
жөніндегі комиссияның 
екі отырысы өткізіліп, 
салалық мекемелерге 
хаттамалық тапсырмалар 
берілді. Соған сәйкес, 19 
маусымнан бастап «Ala 
Komford» ЖШС тара-
пынан     Ү.Түктібаев ау-
лында залалсыздандыру 
жұмыстары жүргізілуде.

Сондай-ақ, хаттамалық 
тапсырмаға сәйкес 
«Көларық», «Майдакөл», 
«Ақжона», «Аранды» 
ауылдық округтеріндегі 
мал қоралары, аула 

аумақтары, мал жиналатын 
шаңлақтар мен суаттарды за-
лалсыздандыру жұмыстарына 
қаржы бөлінді.

Қазіргі           таңда Ақтан 
батыр, Бекарыстан би, 
«Майдакөл», «Аранды», 
Қожабақы ауылдарындағы мал 
қораларында механикалық та-
залау жұмыстары жүргізілуде. 
Ағымдағы жылдың 21 маусы-
мынан бастап Ақтан батыр ау-
ылынан бастау алатын залал-
сыздандыру жұмыстары қолға 

алынбақ.
Мәжілісте аудан басшысы 

елді мекендердегі санитарлық 
тазалықты жақсарту, қора-
жайлар мен аулаларды 
механикалық тазалауды жүйелі 
жүргізу, сондай-ақ, мал ба-
старын толық                қамту 
арқылы кенеге қарсы 
өңдеу жұмыстарын сапалы 
ұйымдастыру мәселелеріне 
тоқталды. Тұрғындар арасында 
түсіндірме жұмыстарын жан-
дандырып, ақпараттық матери-
алдар тарату және бұқаралық 
ақпарат құралдары арқылы кең 
көлемде насихат жүргізудің 
маңыздылығын атап өтті.

Жиын қортындысында ау-
дан әкімі аталған ауылдық 
округтердегі залалсыздандыру 
жұмыстарының барысын жеке 
бақылауына алатынын айтып, 
жауапты сала басшыларына 
дайындық деңгейін күшейту, 
қажетті дәрілік қорды толық 
қамтамасыз ету және бекітілген 
жоспардың уақытылы әрі са-
палы орындалуын  қатаң 
бақылауда  ұстауды тапсырды. 

Қазалы ауданы 
әкімінің 

баспасөз қызметі

«ТАЗА ҚАЗАҚСТАН» ЭКОЛОГИЯЛЫҚ АКЦИЯСЫ АЯСЫНДА ТАЗАЛЫҚ ШАРАСЫ ӨТТІ
Мемлекет басшысының 

бастамасымен          жүзеге 
асқан «Таза Қазақстан» 
республикалық экологиялық ак-
циясы аясында аудан әкімдігі, 
аудандық прокуратура және 
аудандық полиция бөлімінің 
ұйымдастыруымен тазалық ша-
расы өтті.

Тазалық шарасы Әйтеке 
би кентіндегі мәдени-
демалыс кешені аумағында 
ұйымдастырылып, оған 
мемлекеттік мекемелер 
мен кәсіпорындарының  
қызметкерлері, құқық қорғау 
органдарының өкілдері, «Жа-
сыл ел» жастары және аудан 
тұрғындары белсене қатысты.

Экологиялық шарада аудан 
әкімі Алмасбек Есмаханов сөз 
сөйлеп, тазалық мәдениетін 
қалыптастыру мен тазалықты 
сақтау – баршаға ортақ міндет 
екенін атап өтті.

-Мемлекет басшысы Қасым-
Жомарт Тоқаевтың тапсыр-
масына сәйкес жүзеге асыры-

лып жатқан «Таза Қазақстан» 
республикалық экологиялық 
акциясы – ел болашағына 
бағытталған маңызды бастама. 
Президентіміз «Таза Қазақстан 
– бұл бір реттік науқан емес, 
бұл – әр азаматтың күнделікті 
өмір салтына айналуы тиіс 
қағида»,- деп атап өткен бола-
тын. Бүгінгі таңда экологиялық 

акция аясында ауқымды 
абаттандыру және құрылыс 
жұмыстары жүргізілген Қазалы 
мәдени-демалыс кешені аудан 
тұрғындары мен қонақтарының 
ең көп жиналатын, сүйікті де-
малыс орындарының біріне ай-
налды. Заманауи талаптарға 
сай жабдықталған кешенде 
тұрғындардың жайлы демалу-

ына барлық жағдай жасалған. 
Күн сайын кешенге 3 мыңнан 
астам адам келіп, өздерінің бос 
уақытын тиімді өткізуде. Туған 
жеріміздің                     тазалығын 
сақтау – баршамыздың ортақ 
міндетіміз. Осы орайда ау-
дан әкімдігі мен аудандық 
прокуратураның, құқық 
қорғау органдарының 
ұйымдастыруымен өтіп жатқан 
бүгінгі сенбілік шарасы – туған 
жерге деген құрметтің, елге 
деген жанашырлықтың нақты 
көрінісі, - деді аудан басшысы.

Аудан прокуроры Мадияр 
Бекпанов сөз сөйлеп, қоршаған 
ортаны таза ұстау – азаматтық 
жауапкершіліктің маңызды 
көрінісі екенін жеткізді.

Экологиялық акцияға орай 
ұйымдастырылған шара 
серпінді сенбілік жұмыстарына 
жалғасып, қазалылықтар 
туған жердің тазалығына 
ауызбіршілікпен атсалысты. 

Қазалы ауданы әкімінің 
баспасөз қызметі

Мен, Бөлебай Ақылбек 
Бекқожаұлы 1964 жылы 25 
қарашада «Бозкөл» ауылдық 
кеңесінде дүниеге келдім. 
Білімім жоғары. Шымкент 
облысы, Жетісай мәдени-
ағарту училищесін және Шым-
кент қаласындағы Шымкент 
университетін «Музыкалық 
білім» мамандығы бойынша 
бітірдім. 

Еңбек жолымды 1982 жылы 
«Бозкөл» совхозында  комсо-
мол жастар бригадасын құрып 
бастадым.

1983-1985 жылдары Кеңес 
әскері қатарында азаматтық 
борышымды  өтедім.

1987-1988 жылдары Карл 
Маркс (қазіргі Бекарыстан би) 
ауылындағы мәдениет үйінің 
директоры, 1988-1991 жыл-

дары «Бозкөл» совхозында 
комсомол жастар комитетінің 
хатшысы, 1991-1996 жылдары 
«Бозкөл» совхозында балалар 
ән-әуез мектебінің директоры, 
1998-1999 жылдары Қазалы 
қалалық мәдениет үйінің аға 
әдіскері, 1999-2001 жылда-
ры Қазалы аудандық Роза 
Бағланова атындағы мәдениет 
үйінің директоры, 2001-2004 
жылдары Қазалы қалалық 
мәдениет Үйінің директоры, 
2004-2012 жылдары "Бозкөл" 
ауылдық   округі әкімі, 2012-2013 
жылдары "Тасарық" ауылдық 
округінің әкімі, 2015-2018 
жылдары "Бозкөл" ауылдық 
мәдениет Үйі мемлекеттік 
коммуналдық кәсіпорынының 
мәдени ұйымдастырушысы бо-
лып  қызмет  атқардым.

2018 жылдың қыркүйегінен 
осы уақытқа дейін «Бозкөл» 
ауылдық округінің әкімі болып 
қызмет атқарып келдім.

Мұратбаевтың 110 жылдығы 
медалімен, Жанқожа бабаның 
250 жылдық мерекелік 
медалімен, «Еңбек даңқы» 
медалімен, Қазалы ауда-
нына 95 жылдық мерейтой 
төс белгісімен және аудан 
әкімінің, облыстық мәдениет 
басқармасының, аудандық 
мәдениет бөлімінің Алғыс хат-
тарымен бірнеше рет марапат-
талдым.

Отбасында үш бала, жеті не-
мере тәрбиелеп  отырмын.

Қазақстан Республика-
сы Президентінің жыл сайынғы 
Жолдауындағы міндеттерді 
тұрғындарға түсіндіру,  орындалуын 
бақылауға алу басты міндетім болып 
табылады. 

Осы мақсатта   "Бозкөл" 
ауылдық округі экономикасының 
өсіп-өркендеуіне өз  үлесімді қоса 
отырып, халықтың     әлеуметтік  
жағдайын одан әрі жақсарта бе-
руде өзімнің өмірлік   тәжірибемді, 
ерік-жігерімді, күш-қайратымды  
пайдалана отырып, халыққа аян-
бай қызмет ету үшін төмендегі 
бағдарламамды  ұсынамын:

Нәтижелі жұмыспен қамтуды 
және жаппай кәсіпкерлікті дамыту 
бағытында кәсіпкерлердің оқуына 
ықпал етіп, несие алып, шаруасын  
жүргізуге    жәрдемдесемін;

Округтің       аумағы     бақша          егіп, мал, 
құс  өсіруге қолайлы болғандықтан 
"Ауыл аманаты", "Іскер" тағы басқа  
бағдарламалардың  іске асырылуын  
бақылауға  аламын;

"Дипломмен ауылға" 
бағдарламасы аясында оқу бітіріп 
келген жас мамандарды ауылда 
өз мамандығы   бойынша жұмысқа 
орналастыру   мен қолжетімді 
баспанаға ие   болуына   ықпал 
етемін;

Округте азық-түлік қауіпсіздігін 
қамтамасыз ету бағытында 
тұрғындарды жаппай көкөніс, бау-
бақша егуге  жұмылдырып жер өңдеу 
мен аяқ су мәселесін шешу ба-
сты міндетім болады және бірлесіп 
жұмыс  істеймін;

Ауыл орталығын абаттандыру, 
санитарлық    тазалық, көркейту 
және көгалдандыру   жұмыстарын 
тұрақты жүргізу  басты  назарымда  
болады;

Кәсіп ашам деген тұрғындарды 
"Бастау Бизнес" жобасы бой-
ынша оқытып, грант немесе 
"Ауыл аманаты" жобасы бойын-
ша несие алып шағын және орта 
кәсіпкерлікті дамытуға ықпал етіп, 
сүйемелдеймін;

Жаңадан балабақша салынуына 
ықпал етемін;

"Қандыарық",     "Білім", 
"Қарарық", "Дөненбай" каналдарына 
механикалық тазалық жұмыстарын 
"Табиғат" мекемесімен бірлесіп 
атқару  жолдарын қарастырамын;

Жаңадан типтік жобада 
спорт кешенін салу жолдарын 
қарастырамын;

Ауылішілік электр желілері мен 
бағаналарын жаңалауға жұмыс 
істеймін;

Қ.Өтепбергенов көшесінің бой-
ына шағын балалар ойын алаңын 
салуға қаржы   көздерін  үйлестіремін;

«Жиеней»    каналына   
механикалық тазалау жұмыстарын 
«КазСушар» мекемесімен   бірлесіп 
атқарамын;

Ауыл жанында орналасқан 
"Іргеқұм" көлін кәсіпкерлікке 
бейімдеп, көлге шабақтар жіберіп,  
балық өсіруге және айналасын де-
малыс орнына айналдыруға жұмыс 
істеймін;

Қаржысы облыс бюджетінің 
қаражатынан төленді

12 ШІЛДЕ – ӨКІЛЕТТІК МЕРЗІМІ АЯҚТАЛҒАН «БОЗКӨЛ» АУЫЛДЫҚ
ОКРУГІ ӘКІМІНІҢ САЙЛАУЫ

«Бозкөл» ауылдық округі әкіміне кандидат Бөлебай 
Ақылбек Бекқожаұлының 

ӨМІРБАЯНЫ 

«Бозкөл» ауылдық округі әкіміне кандидат Бөлебай 
Ақылбек Бекқожаұлының сайлауалды 

БАҒДАРЛАМАСЫНАН 

«Бозкөл» ауылдық округі әкіміне кандидат 
Сүлейменов Нұрлыбек Байқараұлының 

ӨМІРБАЯНЫ 

«Бозкөл» ауылдық округі әкіміне кандидат Сүлейменов 
Нұрлыбек Байқараұлының сайлауалды 

БАҒДАРЛАМАСЫНАН 

Мен, Сүлейменов 
Нұрлыбек Байқараұлы 
1977 жылы       24 шілдеде 
Арал ауданы, «Рай-
ым» ауылдық округі, 
«Қызылжар» ауылында 
дүниеге келдім. Білімім 
жоғары. «Болашақ» 
университетін музыкалық 
білім бакалавры бойын-
ша бітірдім. Еңбек жолын 
2003 жылы «Қызылжар» 
ауылдық мәдениет үйінде 
көркемдік жетекшісі бо-
лып бастадым.

2004-2011 жыл-
дары «Шөмішкөл» 
ауылдық клуб үйінің 
көркемдік жетекшісі, 
2013-2016 жылдары 
«Аудандық мәдениет 
үйлері мен клуб-
тары» мемлекеттік 
қ а з ы н а л ы қ   
к ә с і п о р н ы 
м е к е м е с і н і ң 
ұйымдастырушысы, 
2022-2025 жылда-
ры Әйтеке би кенті  
әкімі аппаратының  
«Кенттік клубы» 
МКҚ кәсіпорнының 
директоры болып 
қызмет атқардым.

2025 жылдан осы 
кезге дейін «Абай 

ауылдық клубының» 
меңгерушісі болып 
қызмет атқарып келемін.  

Аудан  әкімінің, 
облыстық мәдениет 
б а с қ а р м а с ы н ы ң , 
аудандық      мәдениет 
бөлімінің         Алғыс хатта-
рымен  бірнеше рет мара-
патталдым.

Отбасылымын. Зайы-
бым Гүлнұр Аралбайқызы 
екеуіміз үш ұл тәрбиелеп  
өсірдік. 

Қазақстан Республика-
сы Президентінің жыл сайынғы 
Жолдауындағы міндеттерді 
тұрғындарға түсіндіру,  орындалу-
ын бақылауға алу басты міндетім 
болып табылады. 

1.Көркейту, көгалдандыру, 
санитарлық тазалық жұмыстарын 
тұрақты жүргізіп отыруды қолға 
аламын;

2.Кәсіпкерлікті дамыту және 
жұмыссыздықты, әсіресе 
жастардың арасында, азайту 
мақсатында мемлекеттік және 
үкіметтік бағдарламаларды 
басшылыққа       алып, жас   
кәсіпкерлер  мен      жұмыссыз  жа-
старды кәсіпкерлік негіздеріне 
оқытып, жеңілдетілген не-
сие алуына және «Ауыл амана-
ты» бағдарламасы арқылы 2,5 
пайыздық несие алуларына ықпал 
етемін;

Кәсіпкерлікке қолайлы ауыл 
маңындағы жерлерді азаматтарға 
алып беріп, қолайлы жағдай жасай-
тын боламын;

3.«Дипломмен ауылға» 
бағдарламасы арқылы ауыл-
дан мектеп бітіріп, жоғары білім 
алып келген жастарды ауылда 
тұрақтандыру мақсатында тұрғын 
үй алып, ауылдан тұрақты жұмыс 
істеуіне  ықпалымды тигіземін.

4. Ауыл тұрғындарының азық-

түлік қауіпсіздігін қамтамасыз 
ету мақсатында жер алып, бақша  
егуіне, жер учаскелерін қоршап, 
аяқ сумен қамтамасыз етуді қолға 
аламын.

5. Ауылды көркейту, 
көгалдандыру мақсатында аяқ су-
мен қамтылуын үнемі қадағалап, 
жасыл желек ұйымдастыруды қолға 
аламын;

6. Ауылдың        көшелерін ас-
фальттауды қолға  аламын. Ол 
үшін тиісті әкімдіктің бөлімдерімен 
жұмыс істеп, тиісті құжаттарын 
жасап,    қаржы бөлдіруге ықпал 
етемін;

7. «Бозкөл» аулымен тікелей 
байланыс жасап отырған «Бозкөл-
Тасарық» жолын жөндеуге күшімді 
саламын;

8. Ауылдан жаңадан балабақша 
салынуына  ықпал етемін;

9. Саламатты өмір салтын 
қалыптастыру мақсатында спорт 
кешенін салуды қолға аламын; 

Округте орналасқан әлеуметтік 
нысандар: мектеп, амбулатория, 
балабақша, мәдениет үйі, почта 
ұжымдарының        жұмыстарының 
жандануына, техникалық 
базаларының толықтырылуына 
ықпал етемін.

Қаржысы облыс 
бюджетінің 

қаражатынан төленді

12 ШІЛДЕ – ӨКІЛЕТТІК МЕРЗІМІ АЯҚТАЛҒАН «БОЗКӨЛ» АУЫЛДЫҚ
ОКРУГІ ӘКІМІНІҢ САЙЛАУЫ

«Бозкөл» ауылдық округі әкіміне кандидат 
Кәрібай Самалхан Ерғалиұлының 

ӨМІРБАЯНЫ 

«Бозкөл» ауылдық округі әкіміне кандидат 
Кәрібай  Самалхан Ерғалиұлының

 сайлауалды 
БАҒДАРЛАМАСЫНАН 

Мен, Кәрібай Самалхан 
Ерғалиұлы 1977 жылы 18  шілдеде 
Қызылорда облысы, Қазалы 
ауданы, «Тасарық» ауылында 
дүниеге келдім. Білімім жоғары. 
2001 жылы   Тараз  қаласындағы  
М.Х.Дулати атындағы      Тараз 
Мемлекеттік            университетіне                
түсіп, 2006 жылы Тараз 
Мемлекеттік         педагогикалық 
институтының  «Дене шынықтыру 
және  спорт»    мамандығы   бой-
ынша  толық      курсын бітірдім. 
Еңбек жолын 2001 жылы №238 

орта мектебінде инженер-
оператор           болып  баста-
дым. 

1995-1997   жылдары       
Әскер   қатарына     шақырылып, 
бұрынғы Талдықорған об-
лысы, Сарыөзек әскери 
қалашығында 301-ші танк 
полкінде борышымды өтедім. 
Сонымен қатар, әскери пол-
кте бір жарым жыл қызмет 
етіп, аға сержант шенін алып 
елге оралдым.

1997-2000 жылдары 
Қызылорда қаласында жеке 
кәсібімді  ашып, жұмыс 
істедім.

2001 жылы №238 орта 
мектебінде     инженер-опера-
тор,  2005 жылы №238  орта    
мектебінде дене шынықтыру     
пәнінің     мұғалімі болып 

қызмет  атқардым. 
2017 жылдан осы кез-

ге дейін №238       орта мектеп 
директорының тәрбие жұмысы 
жөніндегі орынбасары болып 
қызмет   атқарып  келемін.

Аудан әкімінің, ауыл әкімінің, 
аудандық    білім бөлімінің    Алғыс 
хаттарымен   марапатталдым.

Зайыбым  Өркен  Исабекқызы 
екеуіміз 2004 жылы      отбасын 
құрып, үш ұл тәрбиелеп    отыр-
мыз.

Қазақстан Республи-
касы Президентінің жыл 
сайынғы Жолдауындағы 
міндеттерді тұрғындарға 
түсіндіру,  орындалу-
ын бақылауға алу басты 
міндетім болып табыла-
ды. 

1.	 «Бозкөл» округі 
аумағынан жыл сай-
ын үнемі тұрғындардың 
бақша егуін 
ұйымдастырып, жаңадан   
жер  учаскелерін ашып, 
қоршауды қолға аламын.

2.	 Ауыл орталығынан 
жаңадан типтік  жобадағы 
балабақша мен  спорт 
кешенін салуды қолға 
аламын;

3.	 А у ы л д а ғ ы 
көшелердің асфальтта-
нуына қаржы бөлдіріп, 
ықпал етемін.

4.	 « Б о з к ө л » 
аулындағы тозығы жет-
кен электр бағаналары 
мен желілерін, 
т р а н с ф о р м а т о р л ы қ 
қосалқы стансаларын 
толығымен жаңартуға 
ықпал етемін.

Ол үшін тиісті 
б а с қ а р м а л а р м е н 

бірлесіп, қаржы бөлінуін 
қолға аламын.

5.	 Ж ұ м ы с с ы з д ы қ т ы 
азайту мақсатында 
жастарға        «Ауыл аманаты» 
бағдарламасы арқылы 
2,5 пайыздық несие алу-
ына жәрдемдесіп, кәсібін 
ашуға көмектесемін;

6.	 Округтегі жайылым 
мен шабындық жерлерді 
суландыру мақсатында 
каналдарды механикалық 
тазалауды, олардың 
қалыпты жұмыс істеуін 
бақылайтын боламын.

7.	 «Таза Қазақстан» 
экологиялық акция-
сын қолдау мақсатында 
ауыл орталығынан 2 гек-
тар жер алып, ағаштар, 
жеміс-жидек талда-
рын егіп, саябақ салуды 
ұйымдастырамын.

8.	 Ауылдағы еңбек 
ардагерлеріне жағдай 
жасау мақсатында 
кезектілікпен демалыс 
орындарына баруды 
қолға аламын.

Қаржысы 
облыс бюджетінің 

қаражатынан 
төленді

АҚТАН БАТЫР АУЫЛЫНДА КЕНЕГЕ ҚАРСЫ ЗАЛАЛСЫЗДАНДЫРУ 
ЖҰМЫСТАРЫ БАСТАЛДЫ

Аудан аумағында Қырым-Конго 
геморрагиялық қызбасының ал-
дын алуда қабылданған тиісті 
шараларға сәйкес,    Ақтан батыр, 
Бекарыстан би, «Майдакөл», «Аран-
ды», Қожабақы ауылдарындағы мал 
қораларын  механикалық тазалау 
жұмыстары  басталды.

Осыған    орай,  аудан әкімі Ал-
масбек Есмаханов тиісті сала бас-
шыларымен бірге Ақтан батыр ауы-
лына арнайы барып, Конго-Қырым 
геморрагиялық қызбасының ал-
дын алу      бағытындағы дайындық 
жұмыстарымен  танысты.

Аудан басшысы елді мекендерді 
аралағанда ауылдағы санитарлық 

тазалықтың жай-күйін, мал 
қоралары      мен     қора-жайлардың,     
аула         аумақтарының тазалығын 
көріп шықты. Ауыл әкіміне 
санитарлық   тазалықты жақсартып, 
қора-жайлар мен аулалардың 
тұрақты тазалығын қамтамасыз  
ету жөнінде  бірқатар тапсырмалар 
берді.

Сонымен қатар, ауыл әкіміне 
тұрғындар арасында кенеден 
қорғану, аурудың алдын алу ша-
ралары жөнінде        түсіндіру 
жұмыстарын жүргізу  қажеттігін  
атап өтті.

Қазалы ауданы әкімінің 
баспасөз қызметі

Сыбайлас жемқорлыққа қарсы күрес — ортақ міндет
Бүгінгі таңда еліміздің даму-

ына, өркендеуіне және әрбір 
азаматтың әл-ауқатының арту-
ына кедергі болатын ең үлкен 
кеселдің бірі — сыбайлас    жем-
қорлық.                                                                                                             

Бұл — мемлекеттің          
іргетасын       шайқалтып, 
халықтың билікке деген сеніміне       
сызат түсіретін қауіпті 
құбылыс. Сондықтан сыбайлас            
жемқорлықпен күрес — тек 
құқық қорғау      органдарының  
міндеті емес, әрбір  азаматтың, 
бүкіл             қоғамның ортақ  

міндеті.
Мемлекет басшысы атап 

өткендей, сыбайлас жемқорлық
ты                                                 түп-
тамырымен жою үшін оның сал-
дарымен      ғана емес, пайда 
болу себептерімен       күресуіміз 
керек.                                                                                                               

Осы бағытта елімізде жүйелі 
жұмыстар  жүргізіліп келеді.

Басты мақсат — ашықтық пен 
жариялылық.

Біздің       жұмысымыздың 
негізгі принципі — халық 
алдындағы ашықтық. Қызмет 

алушыларға мемлекеттік 
қызметтерді көрсету барынша 
цифрландырылып, «адами фак-
торды»   азайту қолға алынды. 

Бұл — жемқорлық 
тәуекелдерін төмендетудің ең 
тиімді жолы.

Тәрбие — отбасынан, 
адалдық — өзімізден бастала-
ды.

Жемқорлыққа қарсы 
иммунитетті қалыптастыруды 
бала кезден, мектеп 
қабырғасынан бастауымыз 
қажет. Еліміздің жастарына 

адал еңбек пен тазалықтың 
құндылығын сіңіру — аға 
буынның міндеті. «Есті кісі 
еліне қызмет етеді» дегендей, 
заңды құрметтеу әр тұрғынның 
өмірлік ұстанымына айналуы 
керек. Жемқорлықпен күресті 
өзімізден        бастайық. «Тура 
биде туған жоқ»     деген баба-
лар сөзін ту етіп,      еліміздің 
болашағы үшін  бірлесе  әрекет 
етейік.

Бауыржан Аман, 
«Бірлік» ауылдық 

округінің әкімі

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

СОВЕТ МИЛИЦИЯСЫ АРДАГЕРЛЕРІ

Үшеуі де милиция-
да қатар қызмет атқарды. 
Азаматтардың құқығы және 
бостандықтарын қорғай оты-
рып, қылмысқа қарсы күрес 
жүргізуде алдыңғы қатардан 

көріне білген қызметкерлер 
еді.

Ағаларымыздың жүріс-
тұрыстарына, формалы 
киім киістеріне, кез кел-
ген адамдармен тіл табыса 
білетіндіктеріне сүйсінетінбіз. 
Біздерде осы ағаларымыздай 
болсақ деп  армандайтын едік.

Олар милиция майоры, тер-
геу ісінің майталманы Мұғраж 
Жарбосынов, учаскелік ин-
спектор, милиция капита-
ны Ізімбет Садықов, автоин-
спекция, өртке қарсы күрес 
мекемесінде, мастарды 
сауықтыру (мед. вытрезви-
тель) мекемесінде кезекші 
инспектор қызметін атқарған 
милиция майоры Меңдібек 
Ибраев ағаларымыз еді.

Үшеуі де соғыстан кейінгі 
жылдары болған елдің тұрмыс 
тіршілігін, қиын заманның 
ауыртпалық тауқыметін жаста 
болса ерте сезінгендер еді.

Оны өздерінің айтқан 
әңгімелерінен естіген 
ізбасарлары едік-ау...

Жарбосынов Мұғраж 1927 
жылдың 24-ші наурызында 
Қазалы ауданында дүниеге 
келген. Балалық шағы қиын-
қыстау заманға тап келіп, 
жастайынан еңбекке арала-
суына тура келген. Арба ай-
дап, астық тасыған. Бұғанасы 
қатпаған баланың әртүрлі ауыр 
жұмыстарды атқаруына тура 
келген.

1952 — 1983 жылдары 
Қазалыдағы милицияның 
күзет бөлімшесінде учаскелік 
инспектор, қылмыстық істерді 
іздестіру бөлімінің жедел 
тергеушісі, аға тергеушісі, 
ішкі істер бөлімі бастығының 
оперативтік қызмет жөніндегі 
орынбасары қызметтерін 
мінсіз атқарып, 31 жылдық  
қызметімен зейнеткерлікке 
шыққан.

Еңбек кітапшасында 9 ме-
даль және әртүрлі сала бас-
шылары тарапынан 23 рет 
марапатталғаны жайлы 
жазылған.

Қарағанды қаласындағы 
Милицияның жоғарғы оқу ор-
нын  бітірген. Ұзақ жылдар 
бойы тергеудегі қызметінен 
бірде бір ісі соттан кері 
қайтпаған. Осы еңбектері 
ескеріліп, екінің біріне бұйыра 
бермейтін «Қазақ ССР-на 
еңбегі  сіңген тергеуші» атағын 
және майор шенін алған.

Сырттан қараған адамға түрі 

сұсты көрінгенімен Мұғраж 
өте мейірімді, көп сөйлей 
бермейтін, ісіне өте мығым еді.

Арнаулы сабақтар өткізетін. 
Онда өмірде болған фактілерді 
келтіріп, өте әсерлі етіп жас 
қызметкерлерге түсіндірудің 
шебері болатын.

Екінші  кейіпкеріміз 
учаскелік инспектор қызметін 
отыз жыл бойы өз дәрежесінде 
атқарған милиция капитаны 
Ізімбет Садықов ағамыз.

Бұл кісі үнемі түнде де, 
күндізде көшені, мекемелерді, 
үйлерді жаяу аралап жүретін.

Кент халқының көбісі ол 
кісіні танитын.

Ізімбет ағамыз 1933 жылы 
өмірге келіп, 2010 жылы 
бақилық болды. Бес ер 
бала, екі қыздың әкесі. Өз 
учаскесінде қандай да бір 
қылмыс орын алса қылмыскер 
табылғанша демалыс дегенді 
білмейтін. Бұл қылмыс ере-
сек кісінің, не мас адамның 
немесе жас баланың ісі деп 
тұжырым жасайтын. Және 
қылмыскерді сөйлеген сөзінен, 
іс қимылынан әшкерелеудің 
шебері тұғын. Өкініштісі, бұл 
кісінің еңбек кітапшасы мен 
әскери билетін ұрпақтары 
жоғалтып алғандары себепті 
марапаттарымен кейбір 
деректерін жаза алмай отыр-
мыз. Мақтауға тұрарлық озат, 
үлгілі өте тәжірибелі офицер 
еді.

Милиция майоры Ибра-
ев Меңдібек есімді ағамыз 
1935 жылы Шымкент об-
лысы, Ленгір ауданын-
да дүниеге келген. Мектеп 
бітірген соң Қызылорда темір 
жол училищесінде оқыған. 
Қызылордада, Шиеліде әскери 
борышын өтегенше жұмыстар 
атқарып, 1954 — 1957 жыл-
дары әскерде болған. 1957 
— 1988 жылдары милиция-
да 31 жыл, 8 ай, 7 күн қызмет 
атқарып зейнеткерлікке абы-
роймен шыққаны жайлы еңбек 
кітапшасында жазылған.

Үш ер бала мен бір қыздың 
әкесі. 17 немере мен 25 
шөберенің сүйікті атасы бол-
ды. 2007 жылғы тамыз айының 
26-шы жұлдызында дүниеден 
озды.

Мендібек ағамыз өте 
келбетті, сұлу жүзді офицер 
болатын. Киген формалы киімі 
де, жүріс-тұрысы да өзіне ерек-
ше жарасатын. Көшеде кетіп 
бара жатырғанын көргендер 

де оған қарамай және аманда-
спай өтпейтін ауданға танымал 
азамат еді.

Әріптес замандаста-
ры еркелетіп   «Макар» 
деп атайтын. Марапатта-
ры да өте көп болатын. Көп 
сөйлей бермейтін, ұстамды, 
жеңілтектікші жаны сүймейтін 
сауатты офицер еді.

1980 жылдың күз айында 
қасарған  жерінен қан алатын 
түсі сұсты Москвадан келген 
генерал Филипенко Мендібек 
ағаның келбетіне қарап, 
Ибраев очень красивый  май-
ор деп көкшіл көзі күлімдеп 
бірнеше рет қайталағанын 
көзіммен көріп, құлағыммен 
естігендердің бірімін.

Мәкеңнің автокөліктерді 
пайдаланып, жасалған 
қылмыстарды жақсы 
болжайтыныдығы ерекше еді.

Өткен жылы Мендібек 
ағамызға, биыл Мұғраж 
ағамызға имандылық үйі 
мешіттің асханасында 
ұрпақтары ас берді.Естеліктер 
айтылып, рухтарына құран 
бағышталып,  үлкендер тара-
пынан баталар берілді.

Бұл тіршіліктерінде ұзақ 
жылдар бойы көрші болған 
үш ағамызды зейнеткерлікке 
шықса да      бөлімдегі 
жиындарға, партия жи-
налыстарына үнемі мен 
шақыратынмын. Ол кездер-
де қазіргідей     ұялы телефон 
деген атымен жоқ. Бөлімге 
келгенше ақылдарын  айтып 
келетін.

Бұлар жайлы көсілтіп 
жазуға да болар еді. Өмір 
жолдарын толық қамтып жа-
зуды келесі уақыт еншісіне 
қалдырып отырмын. Үшеуі де 
нағыз милицияның суарылған 
семсері деуге лайықты 
жоғарғы шенді офицерлер 
тұғын.

Көздерін көрген, кезінде 
тәрбиесімен сусындаған 
біздің өзіміз  қазір зейнеткер,   
жетпістен асқан қариямыз.

Қазақстан Полициясының 
мерекесі күніне орай бір 
кездері қызметтес болған 
ағаларымды сағынышпен еске 
алып отырған жайым бар.

Беганыш ЖАҚСЫБАЙ,
«Қазақстан Республикасы 

Ішкі істер 
Министрлігінің Құрметті 

ардагері»
 белгісінің иегері.

Әйтеке би кенті


